
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Leticia San Martín Rodríguez andreak, Legebiltzarreko Erregelamenduan ezartzen denaren babesean, honako mozio hau aurkezten du, Osoko Bilkuran eztabaidatzeko: 
Zioak
Nafarroan prestazio ortoprotesikoa arautzen duen martxoaren 29ko 33/2023 Foru Dekretuak araubide berri bat ezartzen du gure foru erkidegoan protesiei eta ortopedia-aparatuei dagokienez, urtarrilaren 22ko SCB/45/2019 Aginduak ezarritakoa betetzeko.  
Foru dekretu hori aurrerapauso bat da nafarrei gastuak itzultzearen arloan; izan ere, itzulketa saltokiari zuzenean egiteko aukera ematen du, ez dezan herritarrak diru hori aurreratu behar, baina aldi berean murrizketa bat ezartzen die, murrizketa berri eta zabalago batzuk ezartzen baititu produktu ortoprotesikoak erosteko finantzaketa lortzeko orduan. 
Zehazki, foru dekretuak parekatu egiten ditu publikoarentzako salmenta-prezioa eta gehieneko finantzaketa-indizea, halako moduan non inork kalitate handiagoko produktu ortoprotesiko bat behar duenean oso-osorik ordainduko duen bere diruarekin, eta hori atzerapauso larri bat da orain arteko finantzaketari dagokionez. Gogora dezagun orain arte erosketa hori egin zitekeela, baldin eta pazienteak prezioan zegoen aldea bere gain hartzen bazuen. 
Badira, gainera, aldatzea merezi duten beste murrizketa batzuk; esate baterako, mediku espezialisten kopuru mugatu batera mugatzea preskripzio-ahalmena, zeina indargabetutako araudian baino txikiagoa baita, produktu horien preskripziorako irizpide murriztaileak handitzea, produktu-moten artean ezarritako bateraezintasunak, edo "baimen berezia" behar duen produktu-kopurua. 
Aldaketa horiek, zeinetarako Nafarroak eskumena bai baitu, paziente-elkarteekin, gizarte-entitateekin eta zentro ortoprotesikoekin batera egin behar dira. 
Hori guztia dela-eta, honako erabaki proposamen hau aurkezten da: 
1. Nafarroako Parlamentuak Nafarroako Gobernua premiatzen du Nafarroan prestazio ortoprotesikoa arautzen duen martxoaren 29ko 33/2023 Foru Dekretua alda dezan, halako moduan kendu eginen baitira erabiltzaileek kalitate handiagoko produktu ortoprotesiko bat finantzatzeko aukera dela-eta, preskripzio-ahalmena mediku espezialisten kopuru mugatu batera mugatzea dela-eta nahiz baimen berezia behar duen produktu-kopurua dela-eta bertan jasotzen diren eskubide-murrizketak. 
2. Nafarroako Parlamentuak Nafarroako Gobernua premiatzen du aldaketa horiek paziente-elkarteekin, gizarte-entitateekin eta zentro ortoprotesikoekin batera egin ditzan.

